
Mál nr.  353/2012 
 
M 
og 

vátryggingafélagið X v/ slysatryggingar ökumanns bifreiðar. 
 
 

Ágreiningur um kröfugerð og bótaskyldu (orsakatengsl) vegna umferðarslyss. 
 
Gögn. 
125. Málskot, móttekið 26.7.2012, ásamt fylgigögnum. 
126. Bréf X, dags 15.8.2012. 
 
Málsatvik. 
Hinn 8.8.2009 var bifreiðinni A ekið í veg fyrir bifreið sem mM ók eftir Borgarbraut á Akureyri.  
M leitaði M samdægurs á slysa- og bráðamóttöku Sjúkrahússins á Akureyri.  Var hún greind þar 
með mar á handleggjum og í andliti.  Einnig var hún greind með tognun og áreynslu á hálshrygg.  Í 
mars 2012 leitaði M til heimilislæknis.  Kvartaði hún þá um nokkuð langvarandi verki í handlegg 
hægra megin, frá hnakka og öxl niður í fingur, dofna stundum allir fingur.  Hún hafi verið með 
klár „inpingement“ merki hægra megin og einnig tennisolnboga.  Hún hafi verið með mikla verki í 
hálsi og höfði í um viku á eftir en þokkaleg þar á eftir.  Verið með verk í hálsi af og til síðan þetta 
gerðist en verið óvenjuslæm undanfarna mánuði. 
 
M hefur krafist bóta úr ábyrgðartryggingu A hjá X með tilkynningu 2.3.2011.  X hefur hafnað 
bótaskyldu þar sem ósannað væri að M byggi við sjúkdómseinkenni sem rekja mætti til 
árekstursins 8.8.2009. 
 
Álit. 
Fyrir úrskurðarnefnd krefst M þess að X tilnefni matsmann, sem ásamt öðrum matsmanni 
tilnefndum af henni, til að meta þá áverka sem hún kveðst hafa hlotið í slysinu.  Í 3. gr. samþykkta 
fyrir úrskurðarnefnd í vátryggingamálum, sbr. auglýsingu nr. 1090/2005, er fjallað um starfssvið 
nefndarinnar, svo sem að úrskurða um ágreining varðandi bótaskyldu.  Krafa M fyrir nefndinni 
fellur samkvæmt samþykktunum ekki undir starfssvið nefndarinnar.  Kröfunni er því vísað frá.  
Fyrirliggjandi gögn um afleiðingar áverka þeirra sem M hlaut í umferðaróhappinu 8.8.2009 eru 
mjög af skornum skammti.  Þannig liggur engin matsgerð fyrir um varanlegar afleiðingar slyssins.  
Af hinum takmörkuðu verður ekki ráðið að M hafi orðið fyrir líkamstjóni sem beri að bæta úr 
ábyrgðartryggingu A.  M á því ekki rétt til bóta úr ábyrgðartryggingunni. 
 
Niðurstaða. 
Vísað er frá kröfu M um að X tilnefni matsmann til að meta áverka hennar.  M á ekki rétt til bóta 
úr ábyrgðartryggingu A. 
 
 

Reykjavík,  11. september 2012. 
 
 

Rúnar Guðmundsson hdl. 
 

 Valgeir Pálsson hrl. Jón Magnússon hrl. 


